     Siggi var úti –brot-

Siggi var úti með ærnar í haga,

allar hann hafði þær suður í mó.

Smeykur um holtin var hann að vaga,

vissi hann, að lágfóta dældirnar smó.

Ga, ga, ga, kvað tófan á grjóti.

Gráum augunum trúi ég hún gjóti.

Aumingja Siggi, hann ei þorir heim.

Ding Dong

Ding dong sagði lítill

grænn froskur einn dag

ding dong sagði lítill grænn froskur.

Ding dong sagði lítill

grænn froskur einn dag

og svo líka: ding dong spojojojojong.

(blikka augum til skiptis, hrista haus)

*King kong sagði stór svartur api einn

 dag….(AAAAAA, slá á bringu)

*Um e (tunga út) sagði lítil græn eðla einn dag…..(eeeee, tunga út)

*Mjá mjá sagði lítil grá kisa einn    dag….(mmmjjjáááá)

*Blúbb blúbb sagði lítill blár fiskur einn dag….(blúbblúbblúbblúbblúb)

Krumminn í hlíðinni
Krumminn í hlíðinni,

hann var að slá.

Þá kom lóa lipurtá 

og fór að raka ljá.

Hann gaf henni hnappa þrjá

og bannaði henni að segja frá.

Svo kom spói spíssnefur

og hann sagði frá

-prakkarinn sá!

Þó var ljáin ekki nema

hálft annað puntstrá. 

Komdu kisa mín
Komdu kisa mín.

Kló er falleg þín 

og grátt þitt gamla trýn.

Mikið malar þú, 

mér það líkar nú.

Víst ertu vænsta hjú.

Banar margri mús,

mitt þú friðar hús, 

ekki er á þér lús,

oft þú spilar brús.

Undrasniðug, létt og liðug

Leikur bæði snör og fús.

Við skulum drekka dús. 

Fiskarnir tveir
Nú skulum við syngja um fiskana tvo

sem ævi sína enduðu í netinu svo,

þeir syntu og syntu og syntu um allt

en mamma þeirra sagði: vatnið er kalt.

bababúbú baba bú- bababúbú baba bú

þeir syntu og syntu og syntu um allt

en mamma þeirra sagði: vatnið er kalt.

Einn hét Gunnar og hinn hét Geir

þeir voru pínulitlir báðir tveir,

þeir syntu og syntu og syntu um allt

en mamma þeirra sagði vatnið er kalt.

bababúbú baba bú.....

Lóan
Lóan er komin að kveða burt snjóinn,

að kveða burt leiðindin, það getur hún.

Hún hefir sagt mér, að senn komi spóinn,

sólskin í dali og blómstur í tún.

Hún hefir sagt mér til syndanna minna,

ég sofi of mikið og vinni ekki hót.

Hún hefir sagt mér að vaka og vinna

og vonglaður taka nú sumrinu mót.

Út um mela og móa

Út um mela og móa

syngur mjúkrödduð lóa

og frá sporléttum spóa 

heyrist sprellfjörugt lag.

A-a-a hollerahahía,

Hollera, ha, ha, hú, hú,

Hollerahahía, hollera, ha, ha,

Hollerahahía, hollera, ha, ha,

Hollerahahía hó.

Út um strendur og stalla

hlakkar stór veiðibjalla.

Heyrið ómana alla

yfir flóa og fjörð.

Hér er krían á kreiki

þarna er krummi á reiki.

Börnin léttstíg í leiki

fara líka í dag.

Krummi krunkar úti

Krummi krunkar úti,

Kallar á nafna sinn:

„Ég fann höfuð af hrúti,

hrygg og gæruskinn.

Komdu nú og kroppaðu með mér, 

krummi nafni minn.

Komdu nú og kroppaðu með mér,

krummi nafni minn.“

Fimm litlir apar
Fimm litlir apar sátu uppi´í tré,
þeir voru að stríða krókódíl -
"Þú nærð ekki mér!"
Þá kom hann herra Krókódíll,
svo hægt og rólega - 
og NAMM!  (lófum smellt saman 
Fjórir litlir apar sátu…
(sungið þar til enginn api er eftir)

Brunabíll, köttur og skógarþröstur

Ba, bú, ba, bú, brunabíllinn flautar.

Hvert er hann að fara?

Vatn á eld að sprauta -

tss, tss, tss, tss!

Gerir alla blauta.

Mjá, mjá, mjá, mjá, mjálmar gráa kisa.

Hvert er hún að fara?

Út í skóg að ganga -

uss, uss, uss, uss!

Skógarþröst að fanga.

Bí, bí, bí, bí, skógarþröstur syngur.

Hvert er hann að fara?

Burt frá kisu flýgur -

víí, víí, víí, víí!

Loftin blá hann smýgur

Göngum, göngum
Göngum, göngum,

Göngum upp í gilið

Gljúfurárbúann til að sjá.

Þar á klettasyllu

svarti krummi

sínum börnum liggur hjá.

Sex litlar endur
Sex litlar endur þekki ég

fimm eru mjóar og ein er sver.

Ein þeirra vappar og sperrir stél

fremst í flokki og segir 

kvakk, kvakk, kvakk.

Niður að sjónum vilja þær

vagga vibbe vabbe vibbe vabbe til og frá.

Ein þeirra vappar og sperrir stél

fremst í flokki og segir 

kvakk, kvakk, kvakk.

Segir kvakk, kvakk, kvakk.

Fagur fiskur í sjó
Fagur fiskur í sjó, 

brettist upp á halanum

með rauða kúlu á maganum.

Vanda, banda,

gættu þinna handa.

Vingur slyngur, 

vara þína fingur.

Fetta, bretta,

svo skal högg á detta.

Hann Tumi fer á fætur
Hann Tumi fer á fætur

við fyrsta hanagal

að sitja yfir ánum

lengst inni í Fagradal.

Hann lætur hugann líða

svo langt um dal og fjöll,

því kóngur vill hann verða

í voða stórri höll.

Og Snati hans er hirðfífl

og hrútur ráðgjafinn,

og smalahóll er höllin.-

En hvar er drottningin?

      Snati og Óli

Heyrðu snöggvast, Snati minn,

snjalli vinur kæri,

heldurðu ekki hringinn þinn

ég hermannlega bæri?

Lof mér nú að leika að 

látúnshálsgjörð þinni.

Ég skal seinna jafna það 

með jólaköku minni.

Jæja þá, í þetta sinn

þér er heimil ólin.

En hvenær koma, kæri minn,

kakan þín og jólin?

Bjarnastaðabeljurnar
Bjarnastaðabeljurnar,
Þær baula mikið núna.
Þær eru að verða vitlausar
Það vantar eina kúna. 
Það gerir ekkert til.
Það gerir ekkert til.
Hún kemur um miðaftansbil.

Nú skal syngja um… 

Nú skal syngja um kýrnar 
sem baula hátt í kór 
þær gefa okkur mjólkina 
svo öll við verðum stór. 
Mjólk, mjólk, mjólk, mjólk, mjólk! 
Mu mu mu, mu mu mu mu mu! 
Mu mu mu, mu mu mu mu mu.......... 

Nú skal syngja um hænsnin 
sem gagga endalaust 
þau gefa okkur eggin  
svo öll við verðum hraust. 
Egg, egg, egg, egg, egg! 
Ga ga gó, ga ga ga ga gó! 
Ga ga gó, ga ga ga ga gó.....
Nú skal syngja um lömbin 
sem jarma sætt og blítt 
þau gefa okkur ullina  
svo okkur verði hlýtt. 
Ull, ull, ull, ull, ull! 
Me me me, me me me me me! 
Me me me, me me me me me……….
 
Litlu andarungarnir



Litlu andarungarnir




allir synda vel.





Höfuð hneigja í djúpið




og hreyfa lítil stél.




Litlu andarungarnir




ætla út á haf.



Fyrst í fjarlægð skima




og fara svo í kaf.

Söngur dýranna í Týról

Hann fór í veiðiferð í gær

hann Úlfgang bóndi.

Hann skildi húsið eftir autt

og okkur hér.

Við erum glöð á góðri stund

og syngjum saman

stemmuna sem hann Helmut kenndi mér.

Köttur, klukka, hreindýr, svín og endur,

fyrir löngu.

Hófu saman búskap hér og sjá.

Jorúloriloihí

jorúloriloúhú

mjá mjá mjá mjá mjá aha ha ha.

Jorúloriloihí

jorúloriloúhú

mjá mjá mjá mjá mjá mjá.

Köttur, klukka, hreindýr, svín og endur,

fyrir löngu.

Hófu saman búskap hér og sjá.

Köttur, klukka, hreindýr, svín og endur,

fyrir löngu.

Hófu saman búskap hér og sjá.

Jorúloriloíhí..............

